
Ishvaraproktam Shiva Stotram

ಈಶ್ವರಪ್ರೋಕ್ತಂ ಶಿವಸ್ತೋತ್ರಂ

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಪಾರ್ವತೀಸಂವಾದೇ -

ಸ್ತುತಾಯ ಸ್ತುತಿರೂಪಾಯ ಸ್ತೂಯಮಾನಾಯ ಸರ್ವದಾ .

ಸ್ತುತಿಹೇತುನಿಧಾನಾಯ ನಮಸ್ತ್ರಿಣಯನಾಯ ತೇ .. 12..

ದೇವಾಯ ದಿವ್ಯರೂಪಾಯ ನಮೋ ದಿವ್ಯತಮಾಯ ತೇ .

ಪರಾಯ ಪರಮೇಶಾಯ ಪರಮಾರ್ಥೈಕಹೇತವೇ .. 13..

ಪರಾಪರವಿಮುಕ್ತಾಯ ನಮಃ ಪರತರಾಯ ತೇ .

ಪೂಜ್ಯಾಯ ಪೂಜ್ಯಪೂಜ್ಯಾಯ ಸರ್ವಪೂಜ್ಯೈಕಹೇತವೇ .. 14..

ಪೂಜ್ಯಾನಾಮಪಿ ಪೂಜ್ಯಾಯ ನಮಃ ಪೂಜ್ಯತಮಾಯ ತೇ .

ನಿತ್ಯಾಯ ನಿತ್ಯನಿತ್ಯಾಯ ಸರ್ವನಿತ್ಯೈಕಹೇತವೇ .. 15..

ನಿತ್ಯಾನಾಮಪಿ ನಿತ್ಯಾಯ ನಮೋ ನಿತ್ಯತಮಾಯ ತೇ .

ದೀಪ್ತಾಯ ದೀಪ್ತದೀಪ್ತಾಯ ಸರ್ವದೀಪ್ತ್ಯೇಕಹೇತವೇ .. 16..

ದೀಪ್ತನಾಮಪಿ ದೀಪ್ತಾಯ ನಮೋ ದೀಪ್ತತಮಾಯ ತೇ .

ಸಾರಾಯ ಸಾರರೂಪಾಯ ಸರ್ವಸಾರೈಕಹತವೇ .. 17..

ಸಾರಾಣಾಮಪಿ ಸಾರಾಯ ನಮಃ ಸಾರತರಾಯ ತೇ .

ಶಾಂತಾಯ ಶಾಂತರೂಪಾಯ ಸರ್ವಶಾಂತ್ಯೇಕಹೇತವೇ .. 18..

ಶುದ್ಧಾನಾಮಪಿ ಶುದ್ಧಾಯ ನಮಃ ಶುದ್ಧತಮಾಯ ತೇ .

ಕಾಲಾಯ ಕಾಲರೂಪಾಯ ಸರ್ವಕಾಲೈಕಹೇತವೇ .. 19..

ಕಾಲಾನಾಮಪಿ ಕಾಲಾಯ ನಮಃ ಕಾಲತಮಾಯ ತೇ .

ಸರ್ವಮಂತ್ರಶರೀರಾಯ ಸರ್ವಮಂತ್ರೈಕಹೇತವೇ .. 20..

ಮಂತ್ರಾಣಾಮಪಿಮಂತ್ರಾಯ ನಮೋಮಂತ್ರತಮಾಯ ತೇ .

ವ್ಯೋಮಪ್ರಮಾಣರೂಪಾಯಈಶಾನಾಯ ನಮೋ ನಮಃ .. 21..
ವ್ಯೋಮಪ್ರಮಾಣಭಾಸಾಯ ಅಘೋರಾಯ ನಮೋ ನಮಃ .
ವ್ಯೋಮಪ್ರಮಾಣಸದ್ಯಾಯ ಸದ್ಯೋಜಾತಾಯ ತೇ ನಮಃ .. 22..
ವ್ಯೋಮಪ್ರಮಾಣವಿದ್ಯಾಯ ವಿದ್ಯೇಶಾಯ ನಮೋ ನಮಃ .
ವ್ಯೋಮಪ್ರಮಾಣಕಾಲಾಯ ಕಾಲೇಶಾಯ ನಮೋ ನಮಃ .. 23..

ವ್ಯೋಮಪ್ರಮಾಣಧರ್ಮಾಯ ಧರ್ಮೇಶಾಯ ನಮೋ ನಮಃ .
ವ್ಯೋಮಪ್ರಮಾಣಭೋಗಾಯ ಭೋಗೇಶಾಯ ನಮೋ ನಮಃ .. 24..
ವ್ಯೋಮಪ್ರಮಾಮಮೋಕ್ಷಾಯಮೋಕ್ಷೇಶಾಯ ನಮೋ ನಮಃ .
ವ್ಯೋಮಪ್ರಮಾಣವಿಶ್ವಾಯ ವಿಶ್ವೇಶ್ವರ ನಮೋಽಸ್ತು ತೇ .. 25..

ಏಕದೇಹದ್ವಿದೇಹಾಯ ಬಹುದೇಹಾಯ ತೇ ನಮಃ .
ದೇಹಾತೀತಾಮರಜ್ಞಾಯ ವಿಶ್ವೇಶಾಯ ನಮೋಽಸ್ತು ತೇ .. 26..

ಏಕಕಾಲದ್ವಿಕಾಲಾಯ ಬಹುಕಾಲಾಯ ತೇ ನಮಃ .
ಕಾಲಸಂಖ್ಯಾಸ್ವರೂಪಾಯ ತ್ರಿಣೇತ್ರಾಯ ನಮೋ ನಮಃ .. 27..
ಏಕವಕ್ತ್ರದ್ವಿವಕ್ತ್ರಾಯ ಬಹುವಕ್ತ್ರಾಯ ತೇ ನಮಃ .
ವಕ್ತ್ರಾಸಂಖ್ಯೇಯಯುಕ್ತಾಯ ವಕ್ತ್ರೇಶಾಯ ನಮೋ ನಮಃ .. 28..
ಏಕನೇತ್ರದ್ವಿನೇತ್ರಾಯ ಬಹುನೇತ್ರಾಯ ತೇ ನಮಃ .
ನೇತ್ರಾಸಂಖ್ಯೇಯಯುಕ್ತಾಯ ತ್ರ್ಯಂಬಕಾಯ ನಮೋ ನಮಃ .. 29..
ಏಕಕಂಠದ್ವಿಕಂಠಾಯ ಬಹುಕಂಠಾಯ ತೇ ನಮಃ .
ಏಕನಾಸದ್ವಿನಾಸಾಯ ಬಹುನಾಸಾಯ ತೇ ನಮಃ .. 30..
ನಾಸಾಽಸಂಖ್ಯೇಯಯುಕ್ತಾಯ ನಿತ್ಯಂ ಶರ್ವಾಯ ತೇ ನಮಃ .
ಏಕಜಿಹ್ವದ್ವಿಜಿಹ್ವಾಯ ಬಹುಜಿಹ್ವಾಯ ತೇ ನಮಃ .. 31..
ಜಿಹ್ವಾಽಸಂಖ್ಯೇಯಯುಕ್ತಾಯ ನೀಲಕಂಠಾಯ ತೇ ನಮಃ .
ಏಕಹಸ್ತದ್ವಿಹಸ್ತಾಯ ಬಹುಹಸ್ತಾಯ ತೇ ನಮಃ .. 32..
ಹಸ್ತಾಸಂಖ್ಯೇಯಯುಕ್ತಾಯ ಶಂಕರಾಯ ನಮೋ ನಮಃ .
ಏಕಶಸ್ತ್ರದ್ವಿಶಸ್ತ್ರಾಯ ಬಹುಶಸ್ತ್ರಾಯ ತೇ ನಮಃ .. 33..
ಶಸ್ತ್ರಾಸಂಖ್ಯೇಯಯುಕ್ತಾಯ ಈಶಾನಾಯ ನಮೋ ನಮಃ .
ಏಕಪಾದದ್ವಿಪಾದಾಯ ಬಹುಪಾದಾಯ ತೇ ನಮಃ .. 34..
ಪಾದಾಸಂಖ್ಯೇಯಯುಕ್ತಾಯಮಹಾದೇವ ನಮೋಽಸ್ತು ತೇ .

ಅವ್ಯಕ್ತಾಯ ನಮಸ್ತುಭ್ಯಂ ಶಾಶ್ವತಾಯ ನಮೋ ನಮಃ .. 35..
ಮಹೇಶ್ವರ ನಮಸ್ತೇಽಸ್ತು ಮಹಾಯೋಗಿನ್ನಮೋಽಸ್ತು ತೇ .

ಮಹೋತ್ತಮ ನಮಸ್ತೇಽಸ್ತು ಮಹಾರೂಪ ನಮೋಽಸ್ತು ತೇ .. 36..

ಸದಾಶಿವ ನಮಸ್ತೇಽಸ್ತು ಸದಾಶುದ್ಧ ನಮೋಽಸ್ತು ತೇ .

ಸದೋಜ್ಜ್ವಲ ನಮಸ್ತೇಽಸ್ತು ಮಹಾದೇವ ನಮೋಽಸ್ತು ತೇ .. 37..

ನಮಸ್ತೇ ಭಗವನ್ ಶಾಂತ ನಮಸ್ತೇ ಭಗವನ್ ಧ್ರುವ
ನಮಸ್ತೇ ಭಗವನ್ ದೀಪ್ತ ನಮಸ್ತೇ ಭಗವನ್ ಹರ .. 38..

ಅಜಿತಾಯ ನಮಸ್ತುಭ್ಯಂ ಭಸ್ಮಾಂಗಾಯ ನಮೋಽಸ್ತು ತೇ .

ಅನಂತಾಯ ನಮಸ್ತುಭ್ಯಂ ಸರ್ವಗಾಯ ನಮೋಽಸ್ತು ತೇ .. 39..

(ಫಲಂ)
ಇತಿ ಸ್ತವೇನ ದಿವ್ಯೇನ ಯಃ ಸ್ತೌತಿ ಪರಮೇಶ್ವರಂ .

ಸ ವಿಧೂಯಾಶು ಪಾಪಾನಿ ಶಿವಲೋಕೇ ಮಹೀಯತೇ .. 40..

ಭೋಗಾರ್ಥೀ ಲಭತೇ ಭೋಗಾನ್ ರಾಜ್ಯಾರ್ಥೀ ರಾಜ್ಯಮಾಪ್ನುಯಾತ್ .

ಕನ್ಯಾರ್ಥೀ ಲಭತೇ ಕನ್ಯಾಂಯೋಗಾರ್ಥೀಯೋಗಮಾಪ್ನುಯಾತ್ .. 41..

ಮುಚ್ಯತೇ ವ್ಯಾಧಿತೋ ರೋಗೀರ್ದುಃಖೀ ದುಃಖಾತ್ಪ್ರಮುಚ್ಯತೇ .

ಬಂಧನಾನ್ಮುಚ್ಯತೇ ಬದ್ಧೋ ಯಶೋಽರ್ಥೀ ಚಯಶೋ ಲಭೇತ್ .. 42..

ಯಾನ್ಯಾಂಶ್ಚಿಂತಯತೇ ಕಾಮಾನ್ ತಾಂಸ್ತಾನ್ ಪ್ರಾಪ್ನೋತಿ ಮಾನವಃ .
ಶಿವಸ್ಯ ಪದಮಾಪ್ನೋತಿ ನಿತ್ಯಂ ಪಠತಿಯೋ ನರಃ .. 43..
..ಇತಿ ಶಿವರಹಸ್ಯಾಂತರ್ಗತೇ ಸ್ಕಂದಪ್ರೋಕ್ತಂ ಶಿವಾರ್ಚನೋಪದೇಶಂ ಸಂಪೂರ್ಣಂ
..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 43

ಶಿವಸ್ತುತಿಃ . 12-43..
- .. shrIshivarahasyam . mahAdevAkhyaH ekAdashamAMshaH . adhyAyaH 43 shivastutiH

. 12-43..

Notes:

ŚivaTriṃśaduttaraśataNāmāvaliḥ ಶಿವತ್ರಿಂಶದುತ್ತರಶತನಾಮಾವಲಿಃ; that is derived

from the Īśvaraproktaṃ ŚivaStotram ಈಶ್ವರಪ್ರೋಕ್ತಂ ಶಿವಸ್ತೋತ್ರಂ, can be accessed

from one of the links given below.

